
Inatsisartunut Ilaasortaq Anthon Frederiksen, Partii Naleraq 
Inatsisartut 
/MAANI 
  
 

§ 37 nr. 2015-245-imut akissut  

 

Kommunimut allamut nuukkallarnermut atatillugu aalisarsinnaanissamut 

akuersissutaagallartunik tunniussisoqarsinnaanera pillugu Inatsisartut suleriaasianni § 

37, imm. 1 naapertorlugu Naalakkersuisunut apeqquteqarputit. 

 

Apeqqutigisatit matumuuna tullinnguuttuni akissuteqarfigineqarput. 

 

 

Apeqqutit: 
 

1. Aalisartut inuusuttut qaleralinniarsinnaanermut saarullinniarsinnaanermullu 
akuersissutinik peqareertut, nunatsinni kommuneqarfimmiit kommuneqarfimmut 
allamut nuukkallarneq pissutigalugu kommuneqarfimmi allami aalisarnermut 
akuersissummik nutaamik pissarsisinnaavaa?  
 

2. Apeqqut 1-imi akissut aappiuppat – akuersissut pigeriingaq ukiut marluk 
pingasulluunniit qaangiunnerini, akuersissutip tigoqqinnissaanut qanoq 
periarfissaqarpa? 
 

3. Apeqqut 1-imi akissut naamiuppat – aalisartoq kommuneqarfimmut allamut 
nuukkallartariaqarsimasoq qanoq ililluni inuussutissarsiutiminik (aalisarnermik) 
nangitsisinnaava/ingerlatsiinnarsinnaava?  
 

4. Aalisartoq inuusuttoq inuunini tamaat aalisarnermik inuussutissarsiuteqartoq, 
kommuneqarfimmut allamut nuukkallartariaqarsimasoq, kommunimi allami 
aalisartsinnaanermut akuersissummik tunineqarsinnaanngikkuni, qanoq ililluni 
meeqqaminut ilaquttaminullu pilersuisinnaanera nanginneqarsinnaava? 
 

5. Ilumoorpa? Aalisartoq inuusuttoq kommuneqarfimmiit kommuneqarfimmut 
allamut pissuteqavilluni nuukkallartariaqarsimasoq, aalisartutut 
inuussutissarsiorsinnaajunnaarlugu pisortaniit piiaaffigineqarsinnaavaa?  
 

6. Aalisarnermik inuussutissarsiorsinnaajunnaarsitaasinnaanermut inatsisitigut 
aaliangersagaqarsimapput, inatsit taamaattoq FN-imi inuit pisinnaatitaaffiinik 
aaliangersakkanut naapertuunnerluni?  
 

Akissut: 
 
1.  pillugu 
Qaleralinniarnissamut akuersissuteqartarnerni immikkut ittunik maleruagassaqarpoq. 
Aqutsiveqarfinni Qeqertarsuup Tunuani, Upernavimmi Uummannamilu 
qaleralinniarnissamut akuersissutit immikkut ittumik akuersissutitut tunniunneqartarput. 
Kalaallit Nunaanni aalisarfinni allani qaleralinniarnerit allaanerusunik 
akuersissuteqarfigineqartarput. Saarullinniarnissamulli akuersissutit Kalaallit Nunaanni 

sumiluunniit aalisarnermi atorneqarsinnaapput 
 
Aalisarnermut, Piniarnermut Nunalerinermullu Naalakkersuisoqarfik aalisartunit 
qinnuteqaatinik tigusaqartarpoq nuliaminnik/aapparisaminnik ilinniagaqalernissaq 
pissutigalugu nuuttariaqartartuniit. Ilinniagaqarnissaq pissutigalugu ilaqutariit 
nuukkallartussat tamanna qinnuteqaateqartumit uppernarsarneqarsinnaappat 
sumiiffimmi nuuffigissami umiatsiaararsorluni qaleralinniarsinnaanissamut 
akuersissutaagallartumik Naalakkersuisoqarfik tunniussaqartarpoq. Qinnuteqartup 
qaleralinniarnissamut akuersissutitoqqani piffissap aalajangersimasup ingerlareernerani, 
tassalu ilinniarneq naammassineqarpat tigoqqissinnaasarpaa. 
 
Akuersissutip nuukkallarnissaanik ataasiakkaarlutik qinnuteqartut qinnuteqaataat 
ataasiakkaarlugit suliarineqartarput. 
 
 
2. pillugu 
Apeqqut 1-imut akissut takuuk. 
 
3. pillugu 
Apeqqut 1-imut akissut takuuk. 
 
4. pillugu 
Apeqqut 1-imut akissut takuuk. 
 
5. pillugu 
Apeqqut 1-imut akissut takuuk. 
 
6. pillugu 
Apeqqut 1-imut akissut takuuk. 
 
 
 

Inussiarnersumik inuulluaqqusillunga 

 

 

 

Karl Kristian Kruse 

 

 
 


